
PREDMET: Zastupnička inicijativa   12. radna sjednica SKS 
 
Upućujem inicijativu radi donošenja nove Uredbe o subvencioniranju troškova 
grijanja za  socijalne kategorije društva sa ciljem  prilagodbe realnim  
ekonomsko -socijalnim uslovima života . 
Pragovi siromaštva su znatno pomjereni nagore od vremena kada je Uredba 
stupila na snagu, cijene pojedinih vrsta ogrjeva su višestruko povećane, ali 
rigorozni uslovi za primanje subvencije za grijanje nikada nisu promijenjeni.  
Subvencije siromašnima u iznosu od 100 KM mjesečno se isplaćuju za samo 
pet mjeseci grijanja iako grijna sezona traje i preko šest mjeseci  i potrebno je 
napraviti  korekciju u dijelu dužine plaćanja subvencije za grijanje kao kao i 
iznosa subvencije. Potrebno je više efikasnosti i osjetljivosti za potrebe 
korisnika sistema socijalne zaštite i donijeti pravičnu Odluku za korisnike koji 
ostvaruju pravo subvencioniranja troškova grijanja. 
 
Obrazloženje:  
Mjere pomoći socijalnim katergorijama društva su i subvencioniranje troškova 
grijanja koje možete dobiti ako zadovoljavate jedan od sljedećih uslova i uz 
prijavu priložite i do 18 različitih vrsta potvrda i dokumenata :  
- penzioner ste i primate manje od 160 KM penzije, 
- živite u dvočlanom penzionerskom domaćinstvu, sa ukupnim primanjima 
manjim od 220 KM, 
- živite u višečlanom domaćinstvu gdje primanja ne premašuju 70 KM po 
osobi, 
- paraplegičar ste ili kvadriplegičar, 
- porodica vam je primalac stalne novčane pomoći. 
Dodatni uslov je da stanujete u kući ili stanu čija površina nije veća od 44m2. 
Dozvoljena površina se uvećava za 10m2 za svakog dodatnog člana 
domaćistva. 
Gore navedeni limiti maksimalne zarade definisani su 2005. godine u trenutku 
kada je budžet Kantona Sarajevo iznosio 566 milona. Danas živimo u potpuno 
drugačijem ekonomsko - socijalnom okruženju i budžet Kantona ima druge 
finansijske pokazatelje. 
 
U Sarajevu 23.11.2023  
Marijela Hašimbegović dia , zastupnica 
 
 


